
Kirish  

Aholi turmush darajasi va sifati iqtisodiy-ijtimoiy siyosatning, aholi daromadlari va 

xarajatlarini tartibga solish bo‘yicha siyosatning natijasi ko‘rsatkichidir. Turmush 

darajasini aniqlashda «Iste’mol savati»dan, ya’ni muayyan iste’mol darajasini 

ta’minlovchi tovarlar va xizmatlar majmuidan foydalaniladi. Iste’molning minimal 

darajasi «qashshoqlik chegarasi»ni belgilaydi. 

 «Qashshoqlik chegarasi»dan pastda yashovchi aholi ulushi mamlakatda turmush 

darajasini tavsiflovchi eng muhim ko‘rsatkichlardan biri hisoblanadi[1]. Ushbu 

ko‘rsatkichning qisqarishi hamda qashshoqlikka qarshi kurash  

– ijtimoiy siyosatning asosiy vazifalaridan biri sanaladi. 

 Byudjet orqali daromadni shakllantipish, ijtimoiy to‘lovlar va imtiyozlar bo‘yicha 

daromadlarni qayta taqsimlashni tashkil etish orqali hukumat kambag‘allarning 

daromadlarini oshirish muammosini hal qiladi hamda ijtimoiy keskinlikni 

yumshatishga ko‘maklashadi. Tovarlarni soliqqa tortish iste’mol talabini tartibga 

soladi, jismoniy shaxslarning imtiyozlarini shakllantiradi, zararli tovarlar iste’molini 

kamaytiradi va sog‘lom turmush tarzi uchun zarur bo‘lgan tovarlar iste’molini 

rag‘batlantiradi, inson resurslari va ishlab chiqarish kuchlarini yuqori sifatli qayta 

ishlab chiqaradi[2]. 

Aholining turmush darajasi ko‘p qamrovli va keng tavsifli tushuncha bo‘lganligi 

sababli, amalda turmush daraja aholi jon boshiga real daromadlar yoki jon boshiga 

iste’mol darajasi ko‘rinishida ifodalanadi. Aholi jon boshiga real daromadlar yoki 

iste’molning o‘sishi esa ayni paytda bir qator omillarga, avvalambop, ishchi kuchi 

unumdorligining o‘zgarishiga va unga ta’sir etuvchi bir qator omillarga bog‘liq. 

Keltirib o‘tilgan omillarning o‘zaro bog‘liqligini aniqlash maqsadida korrelyatsion 

tahlildan foydalanildi, ammo umumiy omil unumdorligi ko‘rsatkichidan boshqa 

barcha omillarda ularga ta’sir etuvchi umumiy tendensiyalar va nostasionarlik 

kuzatilganligi tufayli tahlildan avval ularning birinchi farqi hisoblab chiqildi[3]. 

Ularning koppelyatsion koeffitsientlari Pipcon (Pearson) metodi yordamida tahlil 

qilindi. Tahlil natijalari kutilgan natijalar bilan birga, ayrim kutilmagan natijalarni 

ko‘rsatmoqda. Masalan, aholi daromadlari o‘zgarishining YaIM real hajmi va ishchi 

kuchi unumdorligi o‘zgarishlari bilan o‘zaro bog‘liqligi kuchli bo‘lsa, uning 

iqtisodiyotdagi umumiy va har bir ishchiga to‘g‘ri keladigan kapital hajmi bilan 

bog‘liqligi o‘rtacha. 

 Lekin uning aholi ta’lim darajasi indeksi va umumiy omil unumdorligi 

ko‘rsatkichlari bilan korrelyatsion koeffitsientlari manfiy ko‘rsatkichga ega. Ammo 

bu omillarni boshqa omillar nazorat qilingan holda qisman korrelyatsion tahlil 

qilganimizda ularning koeffitsientlari musbat natija bermoqda. 

2-jadval. O‘zgapuvchilar o‘zapo bog‘liqligining koppelyatsion 

koeffitsientlari7 (Pearson’s correlation coefficients) 

 
Aholi daromadlariga ta’sir etuvchi omillarning ta’sir darajasini o‘rganish va uning 

kelajak prognozlarini aniqlash maqsadida ARIMA (Autoregressive Integrated 

Moving Average) modelidan foydalandik. Modelimizda, aholi daromadlarini qaram 

(mustaqil bo‘lmagan) o‘zgaruvchi sifatida va unga ta’sir etuvchi uchta omil – har bir 

ishchiga to‘g‘ri keladigan kapital miqdori, ta’lim darajasi (indeksi) va umumiy omil 

unumdorlik omillarini tanlab oldik. Bunda omillarning model bilan mosligi 

ko‘rsatkichlaridan ham foydalandik, ya’ni R-kvadrat va stasionar R-kvadrat 

ko‘rsatkichlarining eng katta ko‘rsatkichi va normallashgan BIC ko‘rsatkichining 

minimal ko‘rsatkichlariga asoslangan holda tanlandi. 

 
Modelimizning R-kvadrat va uning nostasionarlikdan holi ko‘rsatkichlari mos 

ravishda 0.998 va 0.613 tashkil etyardi va tanlangan omillarning qaram 

o‘zgaruvchining o‘zgarishlaridagi katta ahamiyatini ko‘rsatmoqda. Quyidagi 

jadvaldan ko‘rishimiz mumkinki, olingan uch omilning ikkitasida P-ko‘rsatkich 

koeffitsientlar aniqliligini ko‘rsatib bermoqda. 

 
Modelimizda faqatgina ta’lim darajasi koeffitsienti aniq emasligi ehtimoli katta. Bu 

esa ta’lim darajasi (indeksi)ning aholi daromadlariga ta’siri statistik raqamlarda hali 

aniq aks etmayotganidan dalolat berishi mumkin. 

Modelimiz har bir ishchiga to‘g‘ri keladigan kapital miqdori va umumiy omil 

unumdorlik kabi omillarining aholi daromadlarining o‘zgarishida ijobiy ta’sir 

ko‘rsatishini ko‘rsatmoqda. 

 
Olingan natijalar asosida aholi daromadlari darajasining 2030 yilgacha o‘zgarishini 

prognoz qilib ko‘rdik. Bunda, uch omil – har bir ishchiga to‘g‘ri keladigan kapital 

miqdori, ta’lim darajasi (indeksi) va umumiy omil unumdorligi – omillarining 

prognoz qilinayotgan davrda yillik o‘zgarishi ularning ko‘rib chiqilgan 20 yillik 

davrdagi o‘rtacha yillik o‘sishiga, ya’ni mos ravishda 5,7, 1 va 2 foizga teng deb 

qabul qildik. ARIMA modeli prognoz natijalarining ko‘rsatishicha, aholi 

daromadlari 2019 yilgi 9,5 mln. so‘mdan 2030 yilda solishtirma (2019 yilgi) 

narxlarda 17 mln. so‘mdan o‘shishi mumkin. Bunda 95% ishonchlilik darajasining 

minimal va maksimal chegaralari (LCL va UCL) mos ravishda 14,95 mln. so‘m va 

19,08 mln. so‘mni tashkil etmoqda.  

Bozor iqtisodiyoti sharoitida mamlakatda amal qilayotgan aholini ijtimoiy himoya 

qilish tizimining ijtimoiy-iqtisodiy samaradorligini baholash amaliyotini ishlab 

chiqish va uni amaliyotga tatbiq etish ilmiy-amaliy ahamiyatga egadir. Aholini 

ijtimoiy himoya qilish tizimining ijtimoiy-iqtisodiy samaradorligini baholash 

mamlakatda amal qilayotgan va ijtimoiy dasturlarga ta’sir etuvchi quyidagi 

omillarning o‘zgarishini baholash imkoniyatini beradi:  

– aholini ijtimoiy himoya qilish dasturi qamrab olgan aholining ijtimoiy guruhlari 

va ularning oila a’zolari daromadlarining ortishi (yoki xarajatlarning qisqarishi);  

– ijtimoiy himoya dasturlarining amalga oshirilishi jarayonida jamiyatning manzilli 

ijtimoiy himoya dasturlari qamrab olmaydigan ijtimoiy guruhlarning daromadlari va 

xarajatlarini o‘zgarishi;  

– jamiyatning ayrim toifadagi ijtimoiy guruhlarini davlat tomonidan 

qo‘llabquvvatlanishi oqibatida ijtimoiy resurslardan foydalanish samaradorligi;  

– aktiv ijtimoiy himoya dasturlarining amalga oshipilishi japayonida aholiga 

munosib mehnat sharoitlarining yaratilishi va aholi bandligining ortishi natijasida 

aholi daromadlarini ortishi.  

Taklif etilayotgan aholini ijtimoiy himoya qilish tizimining ijtimoiy-iqtisodiy 

samaradorligini baholash amaliyoti aholini ijtimoiy himoya qilish dasturlarining 

ijtimoiy natijasi va ularning ijtimoiy samaradorligi tushunchalariga aniqlik kiritib 

o‘tishni taqozo etadi. 

 

Taklif va xulosalar 

1. Yuqorida qayd etilgan holatlarni inobatga olgan holatda mamlakatimiz aholisini 

ijtimoiy himoya qilish tizimining samaradorligi va qamrovi darajasini baholash 

metodologiyasini ishlab chiqish amaliyotda vujudga kelayotgan muammolar, 

kamchiliklar va erishilgan yutuqlarni tavsiflashda xatoliklarni qisqartiradi.  

2. So‘nggi yillarda jami xarajatlar tarkibida iste’mol xarajatlarining ulushi ortib, 

aksincha iste’moldan tashqari xarajatlarning ulushi kamayib bopmoqda. Ushbu holat 

oilalarning iste’mol xarajatlari makro tarkibi ham optimallashib borayotganidan 

dalolat bermoqda: oziq-ovqat mahsulotlari uchun xarajatlar ulushi barqarorlashib, 

xizmatlar uchun xarajatlar ulushi ortib bormoqda. 

 Bunday holat iqtisodiy rivojlanib borayotgan davlatlar uchun xosdir. 

 3. Turmush darajasi aholi turmushining moddiy tomonlarini ifodalasa, turmush 

sifati aholi turmushining madaniy va maishiy jihatlarini bildiradi va turmush sifati 

insonlar hayotining rivojlanganlik darajasini ko‘rsatadi.  

4. Aholi ijtimoiy himoyasi dasturlarining ijtimoiy samarasi (impacts) – bu aholini 

ijtimoiy himoya qilish dasturlari qamroviga kirmagan aholining ijtimoiy 

guruhlarining turmush farovonligi ko‘rsatkichining ortishi bilan tavsiflanadi. 

Boshqacha aytganda, ijtimoiy himoya dasturlarining ayrim aholi ijtimoiy 

guruhlariga bilvosita ta’sirini belgilovchi ko‘rsatkich hisoblanadi.  

5. Mamlakatimiz aholisini ijtimoiy himoya qilish tizimining samaradorligi va 

qamrovi darajasini baholash metodologiyasini ishlab chiqish amaliyotda vujudga 

kelayotgan muammolar, kamchiliklar va erishilgan yutuqlarni tavsiflashda 

xatoliklarni qisqartiradi. 

